
Inatsisartut aalajangiiffigisassaattut siunnersuut Namminersorlutik Ogartussat akuersissuti-
gissagaat Nunarsuarmioqatigiit ataatsimoorussamik isumaqatigiissutaat radioaktiviusut
ikummatikut aamma radioaktiviusut eggagassat isumannaatsumik isumaginegartarnissaat
pillugit. (Eqgagassalerinermut isumaqatigiissut) (UKA2015/150), aamma

Atomip nukinganik pissuteqartumik ajutoortogartillugu imaluunniit ginngornernik uloria-
nartunik pissuteqartumik ajornartorsiortogalersillugu ikiuunnissaq pillugu IAEA-imi nunani
tamalaani isumagatigiissummut Namminersorlutik Oqartussat akuersinissaat pillugu ogaa-
seqaateqarnissag pillugu Inatsisartut aalajangiiffigisassaattut siunnersuut. (Ikiuunnissamut
nunani tamalaani isumagqatigiissut) (UKA2015/151), aamma

Inatsisartut aalajangiiffigisassaattut siunnersuut, Namminersorlutik Oqartussat akuersissuti-
gissagaat Atom-ip nukinganik sakkogarluni pinerliiniartogartarneranut akiunermut Nunar-
suarmiogatigiit isumagatigiissutaat. (UKA215/152), aamma

Inatsisartut aalajangiiffigisassaattut siunnersuut, Namminersorlutik Ogartussat akuersissuti-
gissagaat International Labour Organization - ILO -p isumagatigiissutaa nr. 115, sulisartut
ginngornernut ingerlaartunut (ioniserende) illersorneqarnissaat pillugu isumaqatigiissutaa-
soq akuersissutiginegassasoq. (UKA2015/157), aamma

Atomip nukinganit atortussianik inissisimaffiini isumannaarinissaq pillugu IAEA-ip nunani
tamalaani isumaqatigiissutaanut allannguummut Namminersorlutik Ogartussat akuersinis-
saat pillugu ogaaseqaategarnissaq pillugu Inatsisartut aalajangiiffigisassaattut siunnersuut.
(UKA2015/158), aamma

Atomip nukinganut isumannaallisaaneq pillugu IAEA-imi nunani tamalaani isumagatigiis-
summut Namminersorlutik Ogartussat akuersinissaat pillugu ogaasegaateqarnissaq pillugu
Inatsisartut aalajangiiffigisassaattut siunnersuut.

(Inuussutissarsiornermut, Suliffegarnermut Niuernermut Nunanullu Allanut Naalakkersuisoq)

Inatsisitigut sinaakkusersuineq maleruagassiornerlu maani suliatta pingaanersaata ilagaat.
Susassaqarfiit iserfiginnginnerani, Siumumiit una oqgaatigerusupparput. Siumut pinngoggaarmalli

tunaartaq, pingaartitarlu:

Inuiagatigiit nunamik tunniussinnaasai akisussaassuseqartumik atorluarlugit avataaniillu pisa-

riagartitatik iluaqutigalugit imminnut napatissinnaalerlutillu aqussinnaalersimasut.



Inuussutissarsiuutit nutaat pisariagartilluinnarigut Siumumiit nalunngilarput, taamaammat nuan-
naarutigaarput aatsitassarsiorfiit nutaat aallartissinnaammata, uani pinegarput Qeqgertarsuatsiaat
kujataani rubinisiorfissaq, aammalu Kangerlussuup eqgaani aatsitassarsiorniat akuersissummik
tuninegartut Kiisalu tunup avannaarsuani zinkisiorniat ginnutegarmata.

Ukiuni makkunani aatsitassat akii appariangaallussimapput, tamanna unamminaraluartog, taamaat-
tog aallartittogarnera ginnuteqaatillu takkussuunneri nunatsinnut inuinullu iluaqutaanissaat kissaa-

tiginarput neriuuteqgarfiullutillu.

Aammattaarlu aatsitassat uranimik akullit, sapinngisaq tamaat naapertorlugu isumannaatsumik
ingerlannegarsinnaanissaat, piffissaq ganinnerusoq ungasinnerusorlu isigalugit, agqutissiuunne-
garmat, taamaasilluni nunatta sananeqaataa naapertorlugu aatsitassat piusut atorluarsinnaanias-
sammata.

Nunatta pisariaqartittiffiata nalaaniinnittinni, isumanaatsumik ingerlannegarsinnaasut ammaffigisa-

riagarigut Siumut isumagarpog.

Tamannalumi nammineq isinik takuniarlugu, paasisassarsiorfiginiarlugulu ukiuni kingullerni arla-
gartuni, ginikkat assigiinngitsunut nunat tamalaat akornani angalapput.

Ilaatigut apegqummi.

Ilaatigut imaattumik aperisogarluni:

Issuaaneq aallartippoq:

“Sumiiffinni uranisiorfinnik ingerlatsiviusuni puakkut kreefteqalersarnerup annertuneruneranik
paasisagartogarsimava?

(Akissutaa) Sumiiffinni kraeftegalersarnerup annertuneruneranik paasisagartogarsimanngilaq aam-
malu aatsitassarsiorfinni sulisunut ginngornernik ulorianartorsiortitsinissaq suliagarfinnut allanut
arlalinnut, soorlu peqgissaasunut ginnguartaasartunut aamma assersuutigalugu timmisartortar-

tunut, naleqqiullugu annikinneruvoq”, issuaaneq naavoql.

Ullutsinni suleriaatsit, periutsillu naapertorlugit isumannaatsumik ingerlannegarsinnaasut nalu-

nngilarput.

Tamannalumi ilaatigut anguniarlugu, nunat tamalaat akornanni isumaqatigiissutit arlagartut
piumasagaataasut, assersuutigalugu Danmarkimi atuuttut, aatsitassarsiorfiunngikkaluarluni
imaluunniit atomip nukiganik innaallagissiorfeqanngikkaluarluni, Kkisiannili nunat tamalaat

akornanni sulegataalluni taamatut inississimasoqg.

Nunarput tassani akuutinneganngitsoq paasinegarpog, taamaammammallu maleruagassat isuma-
gatigiissutillu arlagartut ilaatigut nunatsinnut toggaannartumik attuumassuteganngikkaluartut,
aamma aatsitassarsiortogaleraluarpat uranitalinnik, nunarput nunat tamalaat akornanni sulega-
taalluni inissittariagarmat maanna Siumumiit iluarisimaarparput Naalakkersuisut inatsisartunut
aaliangiiffigisassatut siunnersuutit ullumikkut saggqummiummatigit. Sinaakkutit pitsaasut pisari-
agarmata, susassaqgartut sulinerminni nalorniffii annikinnerpaajuniassammata.

Tassami assersuutigalugu timmisartorneq sinaakkutegarput inatsisinik, soorlu sila ganoq ikkaagat
timmisartogqusaajunnaarneq, timmisartortartut ganoq akulikitsigisumik sungiusaqqittassanersut
il.il. Amerlasuujulluta tatigivarput timmisartumi aquttoq nalunngikkaa sulerinerluni, timmisartoq
ganog mittissanerlugu, Kisianni aamma nalunngilarput timmisartoq ajoraluartumik ilaannikkut
ajutoortarpog, taamaattoq timmisartortarpugut. Qununerummi aqussappatigut, ajutoortogartarmat,
taava gagagu timmisartussaagut?

Imaluunniit assersuutigut peqginnissagarfegarneq pillugu maleruagassagarpog, nakorsap pilattaa-
nialernermi sulerinini nalunngikkaa tatigisarparput, kisianni aamma ajoraluartumik ajutoorto-
gartarpog, taamaakkaluartoq nakorsiartarpugut. Qununerummi aqussappatigut, gagagu taava

nakorsiassuugut?

Taamatuttaaq ullumikkut aatsitassanik uranitalinnik nunarput avammut niogquteqalissappat innaa-

llagissiorfinnut, sinaakkusiilerpugut.

Suliniutut isumannaatsumik ingerlassinnaasut, Siumumiit politikkeraarput inuiagatigiit nunamik
tunniussinnaasai akisussaassuseqartumik atorluarlugit avataaniillu pisariagartitatik iluaqutigalugit

imminnut napatissinnaalersimasut.

Naggataatigut Siumumiit ogaatigissuarput ukiuni makkunani nunatta sananeqaataa naapertorlugu
pisuussutit tunniussinnaasut, ilaqutariinnut iluaqutaanissaa pisariagarluinnarmat.

Nunattami pisuussutai, isumannaatsumik ingerlassinnaappata, mattussuinissaq pisussaaffigaarpuut?



Sulisartukkormiut ilungersorput, pisiassat akitsoraluttuinnartut, inissiat ullutsinnut tulluukkunnaar-

nikut, aningaasarsiat malinnaanngitsut.

Pisussaaffiginnginnerparput nunatta pisuussutaasa atorluarnegarnissaat aqqutissiuutissalugu?
Siumup pisussaaffittut isigaa nunatta tunniussinnaasi pitsaasumik atorluarneqgassasut, ilaqutariip-

passuarnut iluaqutaagqqullugit.

Taamaammallu Siumumiit ullumikkut sinaakkutit siunnersuutit pinegartut taperserpagut, aappas-

saaniinnginneranilu aatsitassanut ataatsimiititaliamut innersuullutigit.

Qujanaq
Jens-Erik Kirkegaard

Siumut.



